
  [No. 51KOTA KINABALU, KHAMIS, 14 DISEMBER 2023  

	 Kenyataan-kenyataan berikut adalah diterbitkan atas perintah Tuan Yang 
Terutama Yang di-Pertua Negeri untuk Makluman Umum.

	                           DATUK SERI PANGLIMA SR. HAJI SAFAR BIN UNTONG,
 	                 Setiausaha Kerajaan Negeri.

SABAH, MALAYSIA

Warta Kerajaan
Diterbitkan dengan kuasa

Jil. LXXVIII]

No. 430	                    [No. JKM.PHB: 600-4/1/860 (7)

ORDINAN TANAH
(Bab 68 Sabah)

PERISYTIHARAN TANAH RIZAB UNTUK

TAPAK KEDIAMAN ANAK NEGERI KAMPUNG KAYANGAT, TENGHILAN 

 DAERAH TUARAN

 DI BAWAH SEKSYEN 78

	 Pada menjalankan kuasa yang diberikan kepadanya oleh subseksyen 78(1), (2) dan (3)
 			  Ordinan Tanah, Yang di-Pertua Negeri telah mengisytiharkan Tanah Kerajaan
		  yang diperihalkan di dalam Jadual bersama ini sebagai Tanah Rizab Anak Negeri 
yang dikenali sebagai Tanah Rizab Kediaman Anak Negeri Kampung Kayangat (kemudian 
daripada ini disebut sebagai ‘Tanah Rizab’) untuk kegunaan sepenuhnya oleh Anak Negeri 
Kampung Kayangat bagi maksud kediaman tertakluk kepada syarat-syarat berikut:

(1)	 Tanah Rizab ini adalah untuk kegunaan sepenuhnya oleh Anak Negeri Kampung 
Kayangat untuk pembinaan rumah kediaman dan bangunan tambahan yang lain;

(2)	 Penduduk Kampung tersebut adalah dibenarkan untuk menjalankan adat resam
	 industri kampung, memelihara ayam, binatang ternakan dan berkebun tanaman jualan 

di dalam kawasan Tanah Rizab tersebut; 

Bab 68

(3)	 Tiada seorang pun Anak Negeri yang bukan pada lazimnya bermastautin di Kampung 
Kayangat  dibenarkan mendirikan dan membina sebarang bangunan di dalam Tanah 
Rizab tersebut tanpa keizinan bertulis daripada Pemegang Amanah;

(4)	 Ketua Daerah Tuaran, Ketua Anak Negeri Tuaran dan Ketua Kampung Kayangat 
adalah dengan ini dilantik sebagai Pemegang Amanah Tanah Rizab itu tertakluk 
kepada arahan Pegawai Daerah Tuaran;

(5)	 Pemegang Amanah hendaklah, bersama-sama dengan penduduk kampung, sentiasa 
menyebabkan sempadan Tanah Rizab tersebut dibersihkan dengan cara yang 
memuaskan hati Pegawai Daerah Tuaran dan tanda-tanda sempadan sentiasa terjaga 
dan tidak terganggu; dan 

(6)	 Seseorang yang terkilan oleh apa-apa tindakan atau apa-apa peninggalan oleh 
Pemegang Amanah atau Pegawai Daerah Tuaran atau kedua-duanya, boleh memohon 
kajian semula baginya kepada Setiausaha Hasil Bumi yang mana keputusannya 
adalah muktamad.

JADUAL

        Tempat	 Daerah	 Bil. Perihal	 Bil. Pelan	 Luas Kawasan	
			   Lot Ukur 		  Lebih Kurang  	

    	Kampung      	      Tuaran	  04200194	    904200020	 10.270 hektar	
     Kayangat,
     Tenghilan	      
	
		  Bertarikh di Kota Kinabalu, pada 14 November 2023.
 			 

				                           Dengan Perintah Tuan Yang Terutama,

                                                           DATUK SERI PANGLIMA HAJI HAJIJI BIN HAJI NOOR,	                                                                                       
			                                             Ketua Menteri Sabah.

ORDINAN TANAH - (samb.)

[No. JKM.PHB: 600-4/1/860 (7)

LAND ORDINANCE
(Sabah Cap. 68)

DECLARATION OF NATIVE RESIDENTIAL

RESERVE FOR KAMPUNG KAYANGAT, TENGHILAN 

 DISTRICT OF TUARAN

 UNDER SECTION 78

	 In exercise of the powers conferred upon him by subsections 78(1), (2) and (3) of the  
			  Land Ordinance, the Yang di-Pertua Negeri has declared the State Land described 
	 	 in the Schedule hereto to be a Native Reserve to be known as Kampung 
Kayangat Natives Residential (hereinafter referred to as ‘the Reserve’) for the sole use of 
the Natives of Kampung Kayangat for residential purpose subject to the following terms:

(1)	 The Reserve is for the sole use of the Natives of Kampung Kayangat for the 
construction of dwelling houses and other ancillary buildings;

(2)	 The residents of the Kampung may be permitted to practise traditional kampung 
industries, rearing of fowls, domestic animals and cash crops farming within the 
Reserve;

(3)	 No Native who is not habitually resident in Kampung Kayangat shall be permitted 
to erect and construct any building within the Reserve without the consent of the 
Trustees;

(4)	 District Chief of Tuaran, Native Chief of Tuaran and the Village Head of Kampung 
Kayangat are hereby appointed as Trustees for the Reserve subject to the directions 
of the District Officer of Tuaran;

(5)	 The Trustees shall,  together with the villagers, always cause the boundaries of the 
Reserve to be cleared in a manner satisfactory to the District Officer of Tuaran and 
the boundary marks shall always be maintained and undisturbed; and

(6)	 Any person aggrieved by any act or omission by the Trustees or the District Officer 
of Tuaran or to both, may apply for a review thereof to the Secretary of Natural 
Resources whose decision shall be final.

Cap. 68

2,07314 Disember 2023

SCHEDULE

       Locality	 District	 Description	 Plan No.	 Approximate	
			   Survey Lot No. 	                                       Area   	

    	Kampung      	      Tuaran	  04200194	    904200020	 10.270 hectare	
     Kayangat,
     Tenghilan	      
	      
		   Dated at Kota Kinabalu, this 14th day of November 2023.				  
	

	        By His Excellency’s Command,

                                                           DATUK SERI PANGLIMA HAJI HAJIJI BIN HAJI NOOR,	                                                                                  	
                                                                                   Chief Minister of Sabah.

2,074 14 Disember 2023

No. 431				                [No. KKT&P: 400-14/1/20 Jld. 5 (04)

LAPORAN KETUA AUDIT NEGARA MENGENAI
PENYATA KEWANGAN MAJLIS DAERAH KENINGAU

BAGI TAHUN BERAKHIR 31 DISEMBER 2017

LAPORAN MENGENAI PENYATA KEWANGAN

PENDAPAT

Penyata Kewangan Majlis Daerah Keningau telah diaudit oleh wakil saya yang merangkumi 
Penyata Harta dan Tanggungan pada 31 Disember 2017, Penyata Penerimaan dan 
Pembayaran bagi tahun berakhir pada tarikh tersebut, dasar dan kaedah perakaunan 
yang signifikan dan nota kepada penyata kewangan seperti yang dinyatakan pada muka 
surat 2,078 hingga 2,117.

Pada pendapat saya, penyata kewangan ini memberikan gambaran yang benar dan 
saksama mengenai kedudukan kewangan Majlis Daerah Keningau pada 31 Disember 
2017 dan prestasi kewangan serta aliran tunai bagi tahun berakhir pada tarikh tersebut 
selaras dengan piawaian pelaporan kewangan yang diluluskan oleh Ahli Majlis/Pihak 
Pengurusan dan Ordinan Kerajaan Tempatan 1961.

ASAS KEPADA PENDAPAT

Saya telah melaksanakan pengauditan berdasarkan Akta Audit 1957 dan The International 
Standards of Supreme Audit Institutions. Tanggungjawab saya dihuraikan selanjutnya di 
perenggan Tanggungjawab Juruaudit Terhadap Pengauditan Penyata Kewangan dalam 
laporan ini. Saya percaya bahawa bukti audit yang diperoleh adalah mencukupi dan 
bersesuaian untuk dijadikan asas kepada pendapat saya.

KEBEBASAN DAN TANGGUNGJAWAB ETIKA LAIN

Saya adalah bebas daripada Majlis Daerah Keningau dan telah memenuhi tanggungjawab 
etika lain berdasarkan The International Standards of Supreme Audit Institutions.

EMPHASIS OF MATTER

Tanpa menjejaskan pendapat Audit, saya ingin menarik perhatian terhadap perkara berikut:

1.	 Termasuk di dalam pelbagai pemiutang adalah baki terakru kepada pelbagai agensi 
Kerajaan berjumlah RM240,229 yang tiada pergerakan sejak beberapa tahun dan 
tiada perincian lengkap untuk baki-baki tersebut. Baki tersebut merupakan peruntukan 
kepada Kumpulan Wang Simpanan Pekerja berjumlah RM205,261 dan peruntukan 
kepada Lembaga Urusan Tabung Haji, ETIQA, Pertaruhan Cukai Pendapatan, 
Pinjaman Perumahan, Biro Angkasa, Pinjaman Peribadi Public Bank Berhad dan 
Pinjaman Peribadi BSN berjumlah RM34,968.

2.	 Terdapat amaun terimaan dan pembayaran yang tidak dapat dikenal pasti di dalam 
penyata penyesuaian bank disebabkan tiada perincian mengenai terimaan dan 
pembayaran tersebut, masing-masing berjumlah RM8,944.36 dan RM252,262.59.

2,07514 Disember 2023

3.	 Tiada maklumat lengkap bagi baki Baki Pertaruhan Am dan Pendahuluan Sewa, 
masing-masing berjumlah RM46,686 dan RM74,118.

4.	 Terdapat baki pendahuluan kakitangan di dalam penghutang-penghutang lain berjumlah 
RM16,960 yang tiada pergerakan di dalam tahun semasa dan tiada senarai terperinci 
mengenai pendahuluan tersebut. Jumlah ini merupakan pendahuluan bagi perbelanjaan 
perjalanan dan belanja-belanja lain untuk urusan Majlis Daerah Keningau.

MAKLUMAT LAIN SELAIN DARIPADA PENYATA KEWANGAN DAN LAPORAN JURUAUDIT 
MENGENAINYA

Pendapat saya terhadap penyata kewangan Majlis Daerah Keningau tidak meliputi 
maklumat lain selain daripada Penyata Kewangan dan Laporan Juruaudit mengenainya 
dan saya tidak menyatakan sebarang bentuk kesimpulan jaminan mengenainya.

TANGGUNGJAWAB LEMBAGA PENGARAH TERHADAP PENYATA KEWANGAN

Ahli Majlis/Pihak Pengurusan bertanggungjawab terhadap penyediaan penyata kewangan 
Majlis Daerah Keningau yang memberi gambaran benar dan saksama selaras dengan 
piawaian pelaporan kewangan yang diluluskan oleh Ahli Majlis/Pihak Pengurusan dan 
Ordinan Kerajaan Tempatan 1961. Ahli Majlis/Pihak Pengurusan juga bertanggungjawab 
terhadap penetapan kawalan dalaman yang perlu bagi membolehkan penyediaan penyata 
kewangan Majlis Daerah Keningau yang bebas daripada salah nyata yang ketara, sama 
ada disebabkan fraud atau kesilapan.

Semasa penyediaan penyata kewangan Majlis Daerah Keningau, Ahli Majlis/Pihak 
Pengurusan bertanggungjawab untuk menilai keupayaan Majlis Daerah Keningau 
untuk beroperasi sebagai satu usaha berterusan, mendedahkannya jika berkaitan serta 
menggunakannya sebagai asas perakaunan.

TANGGUNGJAWAB JURUAUDIT TERHADAP PENGAUDITAN PENYATA KEWANGAN

Objektif saya adalah untuk memperoleh keyakinan yang munasabah sama ada penyata 
kewangan Majlis Daerah Keningau secara keseluruhannya adalah bebas daripada salah 
nyata yang ketara, sama ada disebabkan fraud atau kesilapan, dan mengeluarkan Laporan 
Juruaudit yang merangkumi pendapat saya. Jaminan yang munasabah adalah satu tahap 
jaminan yang tinggi, tetapi bukan satu jaminan bahawa audit yang dijalankan mengikut 
The International Standards of Supreme Audit Institutions akan sentiasa mengesan 
salah nyata yang ketara apabila ia wujud. Salah nyata boleh wujud daripada fraud atau 
kesilapan dan dianggap ketara sama ada secara individu atau agregat sekiranya boleh 
dijangkakan dengan munasabah untuk mempengaruhi keputusan ekonomi yang dibuat 
oleh pengguna berdasarkan penyata kewangan ini.

Sebagai sebahagian daripada pengauditan mengikut The International Standards of 
Supreme Audit Institutions, saya menggunakan pertimbangan profesional dan mengekalkan 
keraguan profesional sepanjang pengauditan. Saya juga:

a.	 Mengenal pasti dan menilai risiko salah nyata ketara dalam penyata kewangan 
Majlis Daerah Keningau, sama ada disebabkan fraud atau kesilapan, merangka dan 
melaksanakan prosedur audit yang responsif terhadap risiko berkenaan serta 

	 mendapatkan bukti audit yang mencukupi dan bersesuaian untuk memberikan asas 
kepada pendapat saya. Risiko untuk tidak mengesan salah nyata ketara akibat daripada 
fraud adalah lebih tinggi daripada kesilapan, kerana fraud mungkin melibatkan pakatan, 
pemalsuan, ketinggalan yang disengajakan, representasi yang salah, atau mengatasi 
kawalan dalaman.

b.	 Memahami kawalan dalaman yang relevan untuk merangka prosedur audit yang 
bersesuaian tetapi bukan untuk menyatakan pendapat mengenai keberkesanan kawalan 
dalaman Majlis Daerah Keningau.

c.	 Menilai kesesuaian dasar perakaunan yang diguna pakai dan kemunasabahan anggaran 
perakaunan dan pendedahan yang berkaitan oleh Ahli Majlis/Pihak Pengurusan.

d.	 Membuat kesimpulan terhadap kesesuaian penggunaan asas perakaunan untuk 
usaha berterusan oleh Ahli Majlis/Pihak Pengurusan dan berdasarkan bukti audit 
yang diperoleh, sama ada wujudnya ketidakpastian ketara yang berkaitan dengan 
peristiwa atau keadaan yang mungkin menimbulkan keraguan yang signifikan terhadap 
keupayaan Majlis Daerah Keningau sebagai satu usaha berterusan. Jika saya membuat 
kesimpulan bahawa ketidakpastian ketara wujud, saya perlu melaporkan dalam 
Laporan Juruaudit terhadap pendedahan yang berkaitan dalam penyata kewangan 
Majlis Daerah Keningau atau, jika pendedahan tersebut tidak mencukupi, pendapat 
saya akan diubah. Kesimpulan saya dibuat berdasarkan bukti audit yang diperoleh 
sehingga tarikh Laporan Juruaudit.

e.	 Menilai sama ada keseluruhan persembahan termasuk pendedahan penyata kewangan 
Majlis Daerah Keningau memberi gambaran yang saksama.

Saya telah berkomunikasi dengan Ahli Majlis/Pihak Pengurusan, antaranya mengenai 
skop dan tempoh pengauditan yang dirancang serta penemuan audit yang signifikan, 
termasuk kelemahan kawalan dalaman yang dikenal pasti semasa pengauditan.

HAL-HAL LAIN

Laporan ini dibuat untuk Ahli Majlis dan bukan untuk tujuan lain. Saya tidak 
bertanggungjawab terhadap pihak lain bagi kandungan laporan ini.

	(PATIMAH BINTI RAMUJI),
	b.p. Ketua Audit Negara,
	 Malaysia.

Kota Kinabalu.

Tarikh: 21 Ogos 2018.

2,07714 Disember 2023

No. 423	 [No. JKM.PHB: 600-13/5 Jld.2 (57)

ORDINAN TANAH
(Bab 68 Sabah)

PELANTIKAN PENOLONG PEMUNGUT HASIL TANAH DAN TIMBALAN

PENDAFTAR DI DAERAH MEMBAKUT

DI BAWAH SEKSYEN 47  

	 Pada menjalankan kuasa yang diberikan kepadanya oleh subseksyen 47(1) 
Ordinan Tanah, Menteri dengan ini melantik pegawai yang memegang atau memangku 
jawatan Juruukur Daerah, Penolong Juruukur Daerah, Pegawai Penilaian atau 
Penolong Pentadbir Tanah di Daerah Membakut sebagai Penolong Pemungut 
Hasil Tanah dan Timbalan Pendaftar berkuat kuasa mulai 1 September 2023.

	Bertarikh 22 November 2023.
 			 

				                            Dengan Perintah Tuan Yang Terutama,

                                                           DATUK SERI PANGLIMA HAJI HAJIJI BIN HAJI NOOR,	
                                                                                     Ketua Menteri Sabah.

	            [No. JKM.PHB: 600-13/5 Jld.2 (57)

LAND ORDINANCE
(Sabah Cap. 68)

APPOINTMENT OF ASSISTANT COLLECTOR OF LAND REVENUE AND
DEPUTY REGISTRAR AT THE DISTRICT OF MEMBAKUT

UNDER SECTION 47

	 In exercise of the powers conferred upon him by subsection 47(1) of the Land 
Ordinance, the Minister hereby appoints officers holding or acting in the post of District 
Surveyor, Assistant District Surveyor, Valuation Officer or Assistant Land Administrator in 
the District of Membakut to be Assistant Collector of Land Revenue and Deputy Registrar 
with effect from 1st September 2023.

Dated 22 November 2023.
					   

	           By His Excellency’s Command,

                                                           DATUK SERI PANGLIMA HAJI HAJIJI BIN HAJI NOOR,	
                                                                                 Chief Minister of Sabah.

REPEATED NOTIFICATIONS 

WARTA KERAJAAN NEGERI SABAH

Untuk Makluman
(1)	Pelanggan bagi Warta Kerajaan Negeri dan terbitan-terbitan Kerajaan lain seperti 

Laporan Tahunan, Laporan Jabatan dan sebagainya hendaklah dialamatkan 
kepada Pencetak Kerajaan, Jabatan Cetak Kerajaan, Km. 4, Jalan Tuaran, 
Beg Berkunci 2004, 88554 Kota Kinabalu.

(2)	Pelanggan-pelanggan yang hendak mendapatkan Warta Kerajaan Persekutuan 
hendaklah memohon terus kepada Percetakan Nasional Malaysia Berhad, Jalan 
Chan Sow Lin, 50554 Kuala Lumpur.

	 Senaskhah Tahunan Tambahan Pertama dan Kedua serta
		  indeks 2020 (dijilid dengan Kulit Keras)	 ...	 ...	 RM 42.00

	 Kadar-kadar di atas adalah termasuk belanja Pos biasa (mel laut).

	 Pengiriman Wang hendaklah dialamatkan kepada Pencetak Kerajaan, Jabatan 
Cetak Kerajaan, Kota Kinabalu, Sabah. Cek dan Wang Pos hendaklah dibuat 
pembayarannya kepada Pencetak Kerajaan, Jabatan Cetak Kerajaan, dan dipalang 
“& Co”.

	 Kadar langganan berikut bagi Warta Kerajaan Negeri Sabah yang berkuat kuasa 
mulai daripada 1 Januari 2023 adalah diterbitkan untuk makluman Umum:

KADAR LANGGANAN UNTUK TAHUN 2023

Warta Kerajaan termasuk tambahan-tambahan:- (Tidak termasuk Tambahan Tanda 
Perdagangan)

	                                                         
RM

		  Langganan Tahunan di dalam Malaysia	 ...	 ...	 120.00

		  Langganan Tahunan di luar Malaysia	 ...	 ...	 ...	 180.00

		  Tambahan Tanda Perdagangan (untuk satu keluaran)		 2.40

	 Sesuatu naskhah Warta Kerajaan, Tambahan-tambahan, Rang 					   
		  Undang-undang, Laporan Dewan Undangan Negeri, 					   
		  Pekeliling dan lain-lain.

	 Tidak lebih daripada 8 muka	 ...	 ...	 ...	 ...	 1.80

	 Tidak lebih 9 hingga 16 muka	 ...	 ...	 ...	 ...	 2.40

	 Tidak lebih 17 hingga 32 muka	 ...	 ...	 ...	 ...	 3.00

	 Tidak lebih 33 hingga 48 muka	 ...	 ...	 ...	 ...	 3.60

	 Tidak lebih 49 hingga 64 muka	 ...	 ...	 ...	 ...	 4.20

	 Tidak lebih 65 hingga 96 muka	 ...	 ...	 ...	 ...	 5.40

	 Lebih daripada 96 muka	 ...	 ...	 ...	 ...	 ...	 7.20	 dan tambah
									         RM1.20		
									         untuk setiap 	
									         32 muka 		
									         yang lebih.

DICETAK OLEH PENCETAK KERAJAAN,
LIEW CHERN WEI, A.D.K., B.S.K., JABATAN CETAK KERAJAAN,

SABAH, MALAYSIA.
2023.

P.K. 0001 (L) - 2023

